
Ich wollt dem Opa helfe em Gaade. Dä hät do su große
Mohnblome met ganz deckem Mohn dren. Hä wor jo
Kondittor, dat broht dä för ze Backe. Woss ich jo nit. Der
Opa wollt dä Mohn nit mih han un hät dä all avgeschnedde
em Gaade. 

Ich wollt dem Opa helfe un han dä ganze Same schön
engesammelt en ene Pott eren. Wie der Opa dann Kaffee-
paus gemaht hät, han ich dä ganze Same widder genomme
- ich wollt dem Opa jo helfe -, un han dä all widder verdeilt,
han en Geeßkann genomme un han dat all widder ... 

Der Opa hatt dat gesinn. Dä hät ene Schrei lossgelooße. Han ich ne Klatsch an der Kopp gekräge. Eimol.
Un de Oma wor am Schänge: “Wat mähs do met däm?”

Ich wollt dem Opa helfe, jetz hät e dä ganze Dress ... Johrelang wor widder der Mohn em Gaade.

